
Svar på spørsmål vedk. yrkesfag - Orientering om status på søknader til yrkesfag i 
den vidaregåande opplæring.

Fylkesrådmannen viser til møtebok frå fylkesutvalet sitt møte 26.mars 2015 der det er teke inn 
følgjande:

«Silje Hjemdal bad om følgjande:
Representanten ønsker at fylkesutvalget får en orientering om status på søknader til yrkesfag 

i den videregående opplæring. Det har vært viktig å satse på yrkesfagene og markeds-

føringenav HFK vgs, med spesielt vekt på å rekruttere til yrkesfag. Dette kommer bl.a. til 

uttrykk i budsjettet for 2015. Det er viktig at vi i fremtiden kan dekke behovet for fagarbeidere. 
Derfor er det nødvendig å få tilbakemelding på hvilke strategier som er vellykket for å øke 
rekruttering."»

Dei siste fem åra har talet på avgangselevar variert frå ca. 6.200 til ca. 6.600 i Hordaland. I same periode 

har søkjartala til yrkesfag samanlikna med studiespesialiserande program vore stabile, men med ein liten 

auke dei tre siste åra til studiespesialiserande. Prosentvis er denne auken marginal fordi det totale talet på 

avgangselevar er så pass høgt. Innanfor dei ulike yrkesfaglege utdanningsprogramma har det vore mindre 

forskyvingar i søkjarmønsteret. Det mest klåre den siste fem-årsperioden er at talet på søkjarar til Vg1 

Teknikk og industriell produksjon i 2015 har gått ned med ca. 20%, dvs. vel 200 søkjarar samanlikna med 

2014. Elles er søkjartala mellom dei ulike yrkesfaglege programma svært stabile i perioden 2011-2015. 

Nedanfor følgjer tabellar over søkjarar til Vg1 og Vg2. 

